
 

 

 

 

 

 

 

ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᖅ 

ᓄᓇᕗᑦ ᒐᕙᒪᖓ ᑎᓕᐅᕆᕗᑦ ᐃᓕᓐᓂᐊᕐᓂᕐᒥᒃ ᐃᖅᑲᓇᐃᔮᒃᓴᒧᑦ 

ᓴᓇᔨᐅᓂᕐᒧᓘᓐᓃᑦ ᐱᕕᒃᓴᓄᑦ ᐊᑭᑭᒡᓕᒋᐊᖅᑕᐅᓂᕐᒧᑦ ᓄᓇᕗᑦ 

ᐃᓕᓐᓂᐊᖅᑎᓄᑦ 

ᐱᒋᐊᕐᕕᖓᑕ ᐅᓪᓗᖓ:  ᐊᐅᒡᒍᓯ 6, 2025 

ᐃᓱᓕᕝᕕᒃᓴᖓᑕ ᐅᓪᓗᖓ:  ᓯᑦᑎᒻᕙ 30, 2025 

ᒐᕙᒪᖓᓂᑦ 150 ᑎᑦᑕᑯᓗᐃᑦ 

 

ᐃᓕᓐᓂᐊᕌᓂᒃᐸᓪᓕᐊᒍᕕᑦ ᐃᖅᑲᓇᐃᔮᑖᖅᐸᓪᓕᐊᒍᕕᓘᓐᓃᑦ, ᐃᓕᓐᓂᐊᕐᓂᕐᒥᒃ ᐃᖅᑲᓇᐃᔮᒃᓴᒧᑦ 

ᓴᓇᔨᐅᓂᕐᒧᓘᓐᓃᑦ ᑐᓂᓯᔪᖅ ᓄᓇᕗᒻᒥᐅᓂ ᐱᕕᒃᓴᒥᑦ ᐊᔪᕈᓐᓃᖅᐹᓪᓕᕐᓂᕐᒧᑦ, 

ᑮᓇᐅᔭᓕᐅᖅᐸᓪᓕᐊᓂᕐᒧᑦ ᐃᓕᓐᓂᐊᕐᓗᓂ, ᓯᕗᓂᒃᓴᖃᑦᑎᐊᕐᓂᕐᒧᓗ ᐊᔪᙱᑕᒥᓄᑦ 

ᓴᓇᔪᓕᕆᓂᕐᒧᑦ. 

ᐃᓄᓕᕆᔨᒃᑯᑦ ᐃᓕᓐᓂᐊᖅᑕᒥᓂᒃ ᐃᖅᑲᓇᐃᔮᒃᓴᒧᑦ ᓴᓇᔨᐅᓂᕐᒧᓘᓐᓃᑦ ᓇᓗᓇᐃᒃᑯᑕᖅᑖᕐᕖᑦ 

ᓄᓇᕗᒻᒥᐅᑦ ᖃᐅᔨᓇᓱᒡᓗᑎᒃ ᐃᖅᑲᓇᐃᔮᒃᓴᓂᑦ ᓴᓇᔪᓕᕆᓂᕐᒧᑦ ᐃᓕᓐᓂᐊᕐᓂᕐᒥᒃ 

ᐃᖅᑲᓇᐃᔮᒃᓴᒧᑦ ᓴᓇᔨᐅᓂᕐᒧᓪᓘᓐᓃᑦ. ᓇᓗᓇᐃᒃᑯᑕᖅᑖᕐᕕᒃ ᐃᑲᔪᖅᑐᐃᕗᑦ ᑖᔅᓱᒥᖓ 

ᓇᒧᙵᐅᕙᓪᓕᐊᓂᕐᒥ ᐊᑎᓕᐅᖅᑕᐅᓗᑎᑦ ᐃᓕᓐᓂᐊᕐᓂᕐᒥᒃ ᐃᖅᑲᓇᐃᔮᒃᓴᒧᑦ 

ᓴᓇᔨᐅᓂᕐᒧᓪᓘᓐᓃᑦ, ᐱᓕᕆᖃᑎᖃᕐᓗᓂ ᐃᖅᑲᓇᐃᔭᑎᑦᑎᔨᓂ, ᐃᑲᔫᓯᐊᖅᑎᓪᓗᒋᑦ ᑮᓇᐅᔭᒃᓵᑦ 

ᐃᓕᓴᕆᔭᐅᔾᔪᑎᑖᖅᑎᑦᑎᓂᕐᓗ ᐃᓛᒃᑰᖅᑐᓄᑦ ᓇᓗᓇᐃᖅᑕᐅᓯᒪᔪᑦ ᐃᖅᑲᓇᐃᔭᕐᕖᑦ ᓄᓇᕗᒻᒥ 

ᐃᖅᑲᓇᐃᔮᖅᑖᕋᓱᖕᓂᕐᒧᑦ ᐱᓕᕆᐊᒃᓴᒥᑦ. 

ᑭᓲᖕᒪᑦ ᐃᓕᓐᓂᐊᖅᐸᓪᓕᐊᔪᒧᑦ ᐃᖅᑲᓇᐃᔮᖅᑖᕋᓱᐊᕐᓂᖅ? 

ᐃᓕᓐᓂᐊᕐᓂᕐᒥᒃ ᐃᖅᑲᓇᐃᔮᒃᓴᒧᑦ ᓴᓇᔨᐅᓂᕐᒧᓪᓘᓐᓃᑦ ᐋᖅᑭᒃᓱᑦᑎᐊᖅᓯᒪᔪᖅ 

ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᐊᒃᓴᖅ ᓴᓇᔨᐅᓂᕐᒧᑦ ᐃᓚᖃᖅᖢᓂ ᐊᑭᓕᖅᑕᐅᕙᒡᓗᓂ, 

ᐃᖅᑲᓇᐃᔭᕐᕕᖕᒥᑦ ᐱᓕᕆᖃᑦᑕᖅᓯᒪᓂᖅ ᐃᓕᓐᓂᐊᕐᕕᒃᑎᑐᑦ ᐃᓕᓐᓂᐊᖅᑎᑦᑎᔪᑎᖃᕐᓗᓂ. 

ᐃᑲᔪᖅᑕᐅᓗᓂ ᓇᓗᓇᐃᒃᑯᑕᖃᑦᑎᐊᖅᑐᒧᑦ, ᓴᓇᔨᕈᖅᓴᔪᖅ ᐱᕙᓪᓕᐊᑎᑦᑎᓗᓂ ᖃᐅᔨᒪᓂᕐᒥᑦ 

ᐊᔪᙱᑕᖃᕐᓂᕐᒥᓗ ᐱᔭᕆᐊᖃᖅᑐᑦ ᓴᓇᓂᐊᕐᓗᓂ ᓴᓈᒃᓴᒥᑦ ᐱᕙᓪᓕᐊᓗᓂᓗ ᐃᓕᓴᕆᔭᐅᔾᔪᑎᒧᑦ. 

ᐱᕕᒃᓴᑦ ᓄᓇᕗᒻᒥ ᐱᕈᖅᐸᓪᓕᐊᔪᑦ ᐱᔭᐅᔪᒪᑐᐃᓐᓇᖅᖢᓂᓗ, ᐊᑭᓕᖅᓱᑦᑕᐅᑦᑎᐊᕐᓗᓂ 

ᓴᓇᔨᐅᓂᖅ ᑐᑭᓕᐅᕆᓗᒋᑦ ᐅᐊᔭᓕᕆᔨ, ᕿᔪᓕᕆᔨ, ᓱᓪᓗᓕᕆᔨ, ᐅᖁᒪᐃᑦᑐᓕᕆᔨ, 

ᐃᖏᕐᕋᔾᔪᑎᓕᕆᔨ, ᐅᖅᑰᓴᐅᑎᓕᕆᔨ, ᐅᐊᔭᕆᓕᕆᔨᒻᒪᕆᓪᓗ . 

  



ᐱᔪᓐᓇᖅᑎᑕᐅᔪᑦ ᓴᓇᔨᙳᕆᐅᖅᓴᓂᕐᒧᑦ 

ᐊᑎᓕᐅᖅᑕᐅᓂᐊᕐᓗᓂ ᓴᓇᔨᙳᕆᐅᖅᓴᓂᕐᒧᑦ ᓄᓇᕗᒻᒥ ᐃᓕᓐᓂᐊᖅᐸᓪᓕᐊᓗᓂ 

ᐃᖅᑲᓇᐃᔮᖅᑖᕐᓂᕐᒧᑦ ᐃᓕᓐᓂᐊᕐᓂᕐᒥᑦ, ᐃᒻᒥᒃᑰᖅᑐᑦ ᐃᒪᐃᑦᑕᕆᐊᖃᖅᐳᑦ: 

• 16−ᓂᒃ ᐅᑭᐅᖃᓪᓗᐊᖅᑐᖅ. 

• ᓄᓇᕗᒻᒥᐅᑕᐅᓗᓂ ᑮᓇᐅᔭᖅᑖᖅᑎᑕᐅᓗᑎᒃ. 

• ᐱᔭᕇᖅᓯᓗᓂ ᐱᔭᕆᐊᓕᖕᓂᑦ ᐊᑎᓕᐅᖅᑕᐅᓂᕐᒧᑦ ᐃᓕᓐᓂᐊᕐᓂᕐᒥᒃ ᐃᖅᑲᓇᐃᔮᒃᓴᒧᑦ 

ᓴᓇᔨᐅᓂᕐᒧᓘᓐᓃᑦ ᓇᓗᓇᐃᒃᑯᑕᖅᑖᕐᕕᖕᒥᑦ. 

ᐃᖅᑲᓇᐃᔭᖅᑎᑦᑎᔨᒧᑦ ᑮᓇᐅᔭᖃᖅᑎᑕᐅᓂᕐᒧᑦ ᐱᔭᕆᐊᓖᑦ 

ᑮᓇᐅᔭᖃᖅᑎᑕᐅᓂᐊᕐᓗᓂ ᓴᓇᔨᐅᓂᕐᒧᑦ ᐃᓕᓐᓂᐊᕐᓂᕐᒧᑦ, ᐃᖅᑲᓇᐃᔭᖅᑎᑦᑎᔨ 

ᐃᒪᐃᑦᑕᕆᐊᖃᖅᐳᖅ: 

• ᒪᓕᒐᑎᒍᑦ ᑎᑎᕋᖅᑕᐅᓯᒪᓗᓂ ᐱᔪᓐᓇᐅᑎᖃᕐᓗᓂᓗ ᐊᐅᓚᑦᑎᓗᓂ ᓄᓇᕗᒻᒥ. 

• ᐊᐅᓚᑦᑎᓗᓂ ᑕᖅᑭᓄᑦ ᐊᕐᕕᓂᓖᑦ ᐅᖓᑖᓄᓗ. 

• ᐱᕙᒌᔭᖅᓯᒪᓗᓂ ᐊᑐᐃᓐᓇᐅᑎᑦᑎᓂᕐᒧᑦ ᐃᖅᑲᓇᐃᔭᖅᓯᓐᓈ ᐊᔪᕈᓐᓃᖅᓴᓂᕐᒥᑦ ᒪᓕᒡᓗᒍ 

ᓄᓇᕗᒻᒥ ᐃᓕᓐᓂᐊᖅᐸᓪᓕᐊᓗᓂ ᐃᖅᑲᓇᐃᔮᖅᑖᕐᓂᕐᒧᑦ ᐃᓕᓐᓂᐊᕐᓂᖅ. 

• ᓇᓗᓇᐃᖅᓯᓗᓂ ᓇᓗᓇᐃᒃᑯᑕᖃᑦᑎᐊᖅᑐᖅ ᐊᑐᐃᓐᓇᐅᓗᓂ ᑲᒪᔨᐅᓂᕐᒧᑦ 

ᑲᔪᖏᖅᓴᐃᔨᐅᓂᕐᒧᓗ ᐃᓕᓐᓂᐊᖅᐸᓪᓕᐊᔪᒧᑦ. 

ᐃᓕᓴᕆᔭᐅᔾᔪᑎᑖᖅᑎᑦᑎᓂᕐᒧᑦ ᐱᕙᓪᓕᐊᑎᑦᑎᓂᖅ 

ᐃᖅᑲᓇᐃᔮᖅᑖᒃᓴᒥ ᐃᓕᓐᓂᐊᖅᑎᑦ ᐱᔭᕇᖅᓯᔪᑦ ᐱᔭᕆᐊᖃᖅᑐᓂᒃ ᐃᑲᕐᕋᓂᑦ 

ᐃᖅᑲᓇᐃᔭᕆᐅᖅᓴᔪᓂᕐ, ᐃᓕᓐᓂᐊᕐᕕᐊᕈᓯᕐᒥᑦ ᐊᔪᕈᓐᓃᖅᓴᖅᑎᑦᑎᓂᕐᒥᒃ, 

ᐃᓕᓴᕆᔭᐅᔾᔪᑎᑖᖅᑎᑦᑎᓂᕐᓗ ᖃᐅᔨᓴᖅᑕᐅᓂᖅ ᑐᓂᔭᐅᔪᓐᓇᖅᐳᖅ ᓇᓗᓇᐃᒃᑯᑕᖃᑦᑎᐊᖅᑐᒥᑦ 

ᓇᓗᓇᐃᒃᑯᑕᒥᑦ ᓂᕈᐊᕆᔭᒥᒃ ᓴᓈᒥᑦ. 

ᑮᓇᐅᔭᑎᒍᑦ ᐃᑲᔫᑏᑦ 

ᑮᓇᐅᔾᔭᒃᓵᓄᑦ ᐃᑲᔫᑎᑦ ᐊᓯᖏᓪᓗ ᐃᑲᔫᑎᒃᓴᑦ ᐊᑐᐃᓐᓇᐅᑐᐃᓐᓇᕆᐊᓖᑦ ᐱᔪᓐᓇᖅᑐᓄᑦ 

ᐃᖅᑲᓇᐃᔮᖅᑖᒥ ᐃᓕᓐᓂᐊᖅᑎᑦ ᐃᖅᑲᓇᐃᔭᖅᑎᑦᑎᔨᖏᓪᓗ. ᑮᓇᐅᔭᖅ ᖃᔅᓯᐅᓂᖏᑦ 

ᐊᔾᔨᒌᙱᑦᑐᑦ ᐃᖅᑲᓇᐃᔮᖅᑖᒥ ᐃᓕᓐᓂᐊᖅᑎ ᐱᕙᓪᓕᐊᓂᖏᓐᓄᑦ ᐱᓕᕆᐊᒃᓴᒥᑦ. 

 

ᐊᔪᙱᑕᖃᕐᓂᖅ ᓴᓇᔪᓕᕆᓂᕐᒥ ᐱᙱᑦᑎᕗᖅ ᖁᕕᐊᓇᖅᑐᓂᒃ, ᐱᔭᐅᔪᒪᔪᓂᒃ 

ᐊᑭᓕᖅᓱᖅᑕᐅᑦᑎᐊᕐᓗᓂ ᐃᖅᑲᓇᐃᔮᒃᓴᓂ ᐱᕕᒃᓴᓂ ᓄᓇᕗᓕᒫᒥ. 

ᑐᑭᓯᒋᐊᕈᑎᒃᓴᓄᑦ, ᖃᐅᔨᒋᐊᕐᓗᒍ ᓄᓇᕗᑦ ᒐᕙᒪᖓ ᐃᑭᐊᕿᕕᖓ ᖃᐅᔨᒋᐊᕐᕕᒋᓗᒍᓘᓐᓃᑦ 

ᓄᓇᕗᒻᒥ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᕐᓂᖅ ᐃᓕᓐᓂᐊᓯᓐᓈᑦ ᓇᓗᓇᐃᒃᑯᑕᖅᑖᕐᕕᒃ ᐅᕙᓂ 

nuapprenticeship@gov.nu.ca. 

https://www.gov.nu.ca/iu/iqkanaijarniq-pilimmaksarniq-amma-iqkanaijaaqarniq/sanajulirijiunirmut-sanajuliriniq-ammalu
mailto:nuapprenticeship@gov.nu.ca


ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᑦ ᐊᑐᐃᓐᓇᐅᕗᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

 

### 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 

ᑏᓇ ᕉᔅ 

ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 

ᐃᓄᓕᕆᔨᒃᑯᑦ 

867-975-5227 

fscommunications@gov.nu.ca  

mailto:fscommunications@gov.nu.ca

